
23. Haram bagai udi nikeak magea inok-inok 
udi, anok-anok udi de slawei, sodaro 
bapok udi de slawei, sodaro inok udi de 
slawei, anok-anok slawei sadaro udi de 
smanei, anok slawei kunei sadaro udi de 
slawei, inok-inok de s‟musu udi, sadaro 
slawei spersusuan udi, inok-inok perpuan 
udi (stuwang), anok-anok perpuan udi 
lem pemeliharo udi kunei perpuan de 
sudo becapua ngen udi, tapi ami udi ati 
becapua ngen perpuan udi o (sudo udi 
cem‟ei) mako coa beduso udi nikeak 
ngen si, haram bagi udi perpuan-perpuan 
anok kanung udi (menatau) kemopoa 
(nikeak) dwai slawei bersadaro, kecuali 
de bi terjijai nak maso bel‟o, sesunguak 
ne Allah maha pengapun ngen maha 
sayang. 

 

JUZ V 

 

24. Haram bagi udi nikeak slawei de ade 
suami ne, kecuali budok-budok de naik 
udi. (Allah temtep ukum awei o) sbagai 
ketetapan-Ne ngen udi. Halal bagi udi 
seluyen de awei o, yaitu msoa perpuan-
perpuan ngen harto udi utuk nikeak coa 
utuk zina. Mako perpuan de sudo udi 
capua nak antaro o, nelei ba tobo ngen 
tobo o mahar (ngen sempurno) sbagai 
kwajiban. Coa jano bagi udi magea 
sesuatu de sudo saling mrelakan, sesudo 
temtau mahar o, sesungguak ne Allah 
maha namen ngen maha bijaksano. 

 

25. Api si nak antarom udi (tun merdeka) de 
coa cukup blanjo ne utuk nikeak ngen 
slawei merdeka de berimen, si buliak si 
buliak nikeak magea budok-budok de 
berimen. Allah namen keimanan udi, 
sebagian udi adeba sebagian de luyen. 
Kerno o kerno ne nikeak ba ngen tobo o 

ngen izin tun tuai ne, nlei ba mas kawin 
tobo o ngen tmotoa de patut, sedang 
tobo o kulo slawei-slawei de jmago dirai, 
coa pezina coa kulo slawei de mok 
smanei-smanei de luyen sbagai piaraan 
ne. Ami tobo o bi jmago dirai ngen 
nikeak, kemudian tobo o kemrejo uleak 
kidek (zina) mako untuk tobo o tengeak 
hukuman, slawei-slawei merdeka de ade 
suami, ade ba bagai tun-tun de saben 
ngen kesaro jmago dirai (kunei mnea 
zina) nak antaro udi, kesabaran o lebiak 
baik bagi udi, Allah maha pengampun 
ngen maha penyayang. 

26. Allah lok tem‟ang (hukum syari‟at ne) 
magea udi ngen temunjuk udi magea 
dalen-dalen tun de ayok udi (Nebai-nebai 
ngen sholihin) ngen lok temimo tobat 
udi. Allah Maha namen ngen Maha 
bijaksana.  

27. Allah lok temimo tobat udi, sedang tun-
tun de tmotoa hawa nafsu ne bermaksud 
supayo udi belek se-uak-uak ne kunei 
dalen de bnea. 

 
28. Allah lok mlei ke‟lengan magea udi ngen 

manusio jenijai bersifet lemuak. 
 
 

29. Hai tun-tun berimen, jibeak ba udi saling 
muk harto sesamo udi ngen dalen de 
bathil, kecuali ngen dalen perniagaan de 
blakau ngen lok samo lok nak antaro udi. 
Jibeakba udi munuak dirai udi, 
sesungguak ne Allah maha sayang magea 
udi. 

30. Api mnea awei o ngen mlangea hok ngen 
aniaya, mako keme sudo yo masukkan si 
milem nerako, de awei o adeba mudeak 
bagai Allah. 

31. Ami udi me‟uak duso-duso lai nak antaro 
duso-duso de tengeak udi kemrejo ne, 
pasti keme mapus kesalahan-kesalahan 
udi (duso-duso de titik) keme masukkkan 
udi moi pnan de mulya (surgo). 

32. Jibeak ba udi iri atei magea jano de nlei 
Allah magea sbagian udi lbiak dau kunei 
sbagian de luyen.kerno bagian smanei ade 
bagian kunei jano usaho ne. Bagai slawei 
(kulo) ade bagian kunei jano de usaho ne, 
kinoi ba magea Allah sebagian kunei 
kurnia Ne. Sesungguak ne Allah Maha 
namen kute sesuatu. 

33. Bagai tip-tip harto pningea kunei harto de 
teningea inok bapok, karib kerabat, keme 
jemijai pewaris ne. Ami ade tun-tun de 
udi sudo supeak setia ngen tobo o, mako 
klei ba tobo o bagian ne, sesungguak ne 
Allah seksai kute sesuatu. 

34. Smanei (suami) o, pelindung bagai slawei 
kerno Allah bi mlebiak bagian tobo o 
(smanei) dan bagian de luyen, dan kerno 
smanei bi mlei nafkah ngen harto ne 
mako slawei-slawei de sholeh, ade ba 
tobo o de taat (magea Allah ngen jmago 
dirai swaktau suami ne coa gen, kerno 
Allah bi jmago. Slawei-slawei de udi 
khawatir -kan bakea nuzuz, mako ne udi 
mlei nasehat ngen tobo o, tningea ba 
tobo o nak pnan tidua (ce‟i ranjang) kalau 
perlu nlipai ba tobo o, tapi ami tobo o 
taat ngen udi, mako jibeak ba udi msoa-
msoa alasan utuk smaro si, sesungguak ne 
Allah Maha lekat ngen Maha lai. 

35. Ami udi khawtir terjijai gaduak antaro 
kedwai ne, mako nebo ba tun utuk 
dmamoi kunei kawargo smanei ngen do 
tukang dmamoi kunei kwargo slawei, ami 
kedwai ne (tukang demamoi o) 
bermaksud made de baik, pasti Allah mlei 
kemudeak magea suami-istri, sesungguak 
ne Allah Maha namen, maha teliti. 

36. Sembeak ba Allah ngen jibeak udi 

membanding-Ne ngen jano pun, ver cao 
ba de baik magea kedwai tun tuai, karib 
krabat, anok-anok yatim, tun klasai, 
tetanggo de paok ngen de uak, kuat 
sejawat, ibnu sabil, hamba sahaya de naik 
udi, sesungguak ne Allah coa senang tun 
de ombong ngen bangga dirai. 

 

 

37. Tun de kisit, ngen mluak tun luyen kisit, 
munyin kurnia de bi nlei Allah ngen si, 
keme bi semdiyo utuk tun-tun kafia azab 
de menghinokan. 

 

38. Tun-tun de menginfak harto nne kerno 
riya ngen tun luyen (lok kenliak ngen 
nujai) tun-tun de coa berimen magea 
Allah ngen magea bilai akhirat. Api de 
jemijai setan ijai kuat ne, mako (namen 
ba) setan o adeba kuat de kembiak jahat. 

 
 
39. Jano kebratan bagai tobo o amen tobo o 

berimen magea Allah ngen bilai akhir 
ngen menginfak sebagian rejekai de bi 
nlei Allah magea si, dan Allah maha 
namen keadaan tobo o. 

40. Sungguak Allah coa bakea men-zalimi 
tun, dan ami ade kebaikan setitik zarrah, 
pasti Allah bakea me-lipetgandokan ngen 
mlei pahalo de lai kunei isia Ne. 

 
41. Awei pe ba (keadaan tun kafia sudoyo) 

ami keme menghaderkan do tun seksai 
(rasul) kunei tip umat dan keme tenko ko 
(muhammad) sebagai seksai nak das tobo 
o. 

42. Pado bilai o, tun de kafia ngen tun de 
durhako ngen rasul (muhammad) 
be‟kinoi kiro ne tobo o nrato ngen pitok 
(knubua atau ijai pitok). Padahal tobo o 
coa dapet munyin sesuatu kejijai jano bae 
kunei Allah. 
 

43. Hai tun de berimen, jibeak udi ma‟ok 
sholat ami udi lem keadaan mabuk, sapei 
udi sadar jano de nadeak udi, jibeak kulo 
(moi masjid) ami udi lem junub kecuali 
sekedar liwet utuk paneu bae, ayok udi 
mendai junub. Adepun ami sakit atau lem 
pemaneu atau sesudoh muang ayea atau 
udi gmenet slawei, sedang udi coa dapet 
biyoa mako bertayamum ba udi ngen 
debu de baik (bersih) nusep ba moi papea 
ngen tangen udi ngen debu o, sesungguak 
ne Allah Maha pemaaf Maha pengampun. 

 
44. Coakah udi memperhatikan tun de sudo 

nlei bagian kiteb (taurat)?, tobo o 
temukua kesesatan. Tobo o kemlok 
supayo udi limau (menyipang ) kunei 
dalen de bnea. 

 
45. Allah lebiak namen tentang musuak-

musual udi, cukup ba Allah jijai plindung 
ngen cukup ba Allah jijai penulung udi. 

 
46. Nak antaro tun yahudi de mubeak kecek 

kunei pnan ne, tobo o kmecek “keme 
temiuk tapi keme coa tmotoa ne,‟ (tobo 
o madeak kulo), teni‟uk ba sedang ko 
Muhammad sebenea ne coa temu‟uk 
jano-jano dan tobo o madeakRa‟ina ngen 
mutea belek dileak ne ngen cemlo 
agamo, sekiro ne tobo o madeak “ keme 
temiuk ngen patuh, teniuk ba ngen 
pratikan ba keme” tentu ne do o ba lebiak 
baik bagai tobo o dan lbiak tepat, tetapi 
Allah melaknat tobo o, kerno kekafia 
tobo o coa berimen kecuali didik sekilai. 

47. Hai tun-tun de bi nlei kiteb, berimen ba 
udi magea jano de sudo keme temu‟un 
(al-Qur‟an) de mbenea kiteb de ade ngen 
udi, ayok keme mubeak papea-papea udi, 
sudo o keme mutea belakang atau keme 
laknat tobo o awei pe melaknat tun-tun 
(de mnea maksiat) pado bilai sabat 
(sabtu) ngen ketetapan Allah de pasti 
blakau. 

48. Sesungguak ne Allah coa bakea mapun 
(duso) kerno mempersekutu –Ne 
(syirik). Allah mapun jano (duso) seluyen 
syirik bagai api de kenlok-Ne. Api 
mempersekutu Allah mako sesungguak 
ne si bi mnea duso de lai. 

 
49. Coakah udi memperhatikan tun-tun de 

mangep dirai ne sucai (tun yahudi ngen 
nasrani) sebnea ne Allah mensucaikan api 
de kenlok –Ne, tobo o coa dizalimi didik 
pun. 

 
50. Perhatikan ba, awei pe tobo o mnea tipu 

daya magea Allah cukup ba uleak o jijai 
duso de nyato. 

 
 
51. Coakah udi perhatian tun-tun de nlei 

bagian kunei kiteb (taurat) tobo o cayo 
magea jin ngen thagut dan madeak magea 
tun kafia (musyrik mekeak) bahwa tobo o 
lbiak bnea dalen ne kunei tun-tun de 
berimen. 
 

52. Tobo o ba tun-tun de nlaknat Allah, api 
de nlaknat Allah udi pasti coa bakea dapet 
pnulung bagai ne. 

 

53. Ataukah udi maik bagian kunei kerajaan, 
meskipun udi coa bakea mlei didik pun 
(kebaik) magea manusio. 

54. Ataukah tobo o deki magea manusio 
(muhammad) kerno kurnia de bi nlei 
Allah ngen si? Sungguak, keme bi mlei 
kiteb ngen hikmah magea kwargo 
Ibrahim, keme bi mlei magea tobo o 
kerajaan de lai. 

55. Mako nak antaro tobo o (de deki) ade de 
berimen ngen si ade kulo de menghalang 
(manusio berimen) ngen si, cukup ba 
(bagai tobo o ) nerako jahannam de 
nyalok-nyalok opi ne. 

56. Sungguak tun-tun de kafia magea ayat-
ayat keme, sudo yo keme masuk si milem 
nerako, tip kilai babok ne angus, keme 
gemitei ngen babok de luyen, supayo 
tobo o meraso azab, sungguak Allah 
Maha perkaso Maha bijaksano. 

57. Adepun tun-tun de berimen ngen 
kemrejo keabikan, sudo yo keme masuk 
si milem surgo de mengalua sungai-
sungai kabeak ne, tobo o btea lem o 
slamo-lamo ne, nak o tobo o ade 
pasangan-pasangan de sucai, keme 
masukkan tobo o moi pnan de klin‟duak 
ngen nyaman. 

58. Sungguak Allah mluak udi smapei amanat 
magea de berhok temimo ne, dan ami udi 
temtep hukum nak antaro manusio mako 
udi, temtep ne ngen adea, sungguak 
Allah sebaik-baik de mlei pengajaran 
magea udi. Sungguak Allah Maha temi‟uk 
Maha mengeliak. 

59. Hai tun-tun de berimen taat ba magea 
Allah ngen Rasul (Muhammad) ngen ulil 
amri (pemegong kuaso) nak antaro udi, 
kemudian ami udi beda pendapet tentang 
sesuatu, mako belek ba magea Allah ngen 
rasul-Ne, ami udi berimen magea Allah 
ngen bilai sudo yo. De awei o lbeik 
utamo (bagai udi) dan lebiak baik akibat 
ne. 

60. Coakah ko (Muhammad) mem-
perhatikan tunh-tun de mengakau bahwa 
tobo o bi berimen magea jano de bi 
tenu‟un magea ko, ngen de ayok un? Tapi 
tobo o masiak kemlok ketetapan ukum 
magea taghut, padahal tobo o bi nriteak 
utuk mengikar (mengike) taghut o, setan 
bermaksud menyesatkan tobo o ngen 
kesesat de se uak-uak ne. 

61. Ami nadeak magea tobo o “maroba” 
patuh magea jano de bi tenu‟un Allah 
patuh ba magea Rasul, pasti ko 
(Muhammad) kemliak tun munafik 
menghalang ngen kras kunei un. 

62. Mako awei pe hal ne, ami sudoyo musiba 
temipo tobo o (tun munafik) sbab jawet 
tangen ne dewek. Sudo o tobo meneko 
magea Muhammad samo bersupeak-
supeak” demi Allah keme sesekilai coa 
kemlok seluyen kebaikan ngen kedamoi. 

 

63. Tobo o ade ba tun-tun de (sungguak) 
Allah namen jano de ade lem atei ne. 
Kerno o paling ba udi kunei tobo o, nlei 
ba nasehat, nadeak ba magea tobo o 
kecek de mbekes moi jiwo ne. 

64. Keme coa mutus (mbo) do Rasul seluyen 
untuk ditaati ngen izin Allah, ngen 
sungguak sekiro ne tobo o sudo 
menzalimi dirai ne, meneko magea ko 
(Muhammad) sudo o kinoi apun magea 
Allah, Rasul pun kinoi apun utuk tobo o, 
pasti tobo o dapet Allah de Maha temimo 
tobat, Maha penyayang. 

65. Mako demi tuhan un, tobo o coa berimen 
ayok tobo o mnea ko (Muhammad) ijai 
hakim lem perkaro de tobo o selisiakan 
sudo o coa gen asai kebratan lem atei 
tobo o magea putusan de nlei un. Tobo o 
temimo ngen sepenuak ne. 

66. Sekilaipun pun sudo keme mriteak magea 
tobo o nunuak ba dirai udi atau kelwea ba 
kunei sadei udi, ternyato tobo o coa 
mnea ne, kecuali sebagian didik kunei 
tobo o. Sekoro ne tobo o bnea-bnea 
melaksano priteak de bi nlei, pasti do o 
lebiak baik bagai tobo o ngen lebiak baik 
menguet (imen tobo o). 

67. Ngen awei o, pasti keme mlei magea 
tobo o pahalo de lai kunei keme. 

 
68. Dan pasti keme temunjuk magea tobo o 

dalen de lu‟us. 

69. Api de mentaati Allah ngen Rasul 
(Muhammad) mako tobo o bakea samo-
samo ngen tun de nlei nikamt kunei 
Allah, para Nebai, pciti kebenea, tun-tun 
de matei syahid tun-tun saleh, tobo o ba 
kuat de sebaik-baik ne. 

 

70. De awei o ade ba kurnia kunei Allah, 
cukup ba Allah Maha namen. 

 
71. Hai tun-tun berimen, bersiap-siap ba udi, 

ngen maju ba (moi medan perang) se ca‟o 
berklopok, atau maju ba samo-samo 
(spok). 

72. Sesungguak ne nak antaro udi pasti ade 
tun de kembiak segan (malas) moi medan 
perang, ijai udi tenipo musibah si 
madeak, sungguak Allah bi mlei nikmat 
ngen uku kerno uku coa milau perang 
samo-samo tobo o. 

 
73. Sungguak, ami udi dapet kurnia (menang) 

kunei Allah pasti ba si madeak seakan-
akan ati pernah ade hubungan kasiak 
sayang antaro udi ngen si. Hai sekiro ne 
uku bersamo tobo o, pasti uku bakea 
dapet kemenangan de agung (kulo). 

74. Kerno o, baik ne tun-tun de jemuoa 
kehidupan denio utuk (kehidupan) 
akhirat perang nak dalen Allah. Api si de 
perang nak dalen Allah, lajau gugur atau 
dapet kemenangan mako bakea keme 
mlei pahalo de lai ngen si. 

 

 
75. Gemne udi coa lok perang nak dalen 

Allah ngen mbela tun lemuak, baik 
smanei, slawei maupun anok-anok de 
berduo “ya Tuhan keme, kenluwea ba 
keme kunei negrai yo (Mekeak) de 
penduduk ne zalim. Nlei ba keme 
pelindung kunei isia Un (Allah), nlei ba 
keme petulung. 

 
76. Tun-tun de berimen tobo o perang nak 

dalen Allah dan tun-tun de kafia perang 
nak dalen taghut, mako senrang ba kuat-
kuat setan o, kerno sesungguak ne tipu 
dayo setan o lemuak. 

 

77. Coakah udi perhatikan tun-tun de nadeak 
ngen tobo o: tena‟en ba tengen un (kunei 
perang) ten gok ba semyang, ngen 
kenluwea ba zakat, sesudo n‟wajibkan 
magea tobo o berperang, tibo-tibo 
sebagian kunei tobo o (golongan 
munafik) saben magea manusio (musuak) 
awei saben magea Allah, bahkan lbiak 
kunei o saben ne. Tobo o madeak ya 
Tuhan keme, gemne ko mewajibkan 
perang ngen keme? Gemne coa ko 
me‟dan (kewajiban perang) magea keme 
beberapo waktau igai, kadeak ba : 
kesenangan nak denio yo hanya tegoa, 
akherat o lebiak utuk tun-tun de 
bertakwa dan udi coa bakea denayo 
didikpun. 

78. Nak ipe bae udi ade, kematei bakea 
demapet udi, walaupun udi nak lem 
benteng de lekat ngen kukuak. Ami tobo 
o dapet kebakan tobo o madeak dio ade 
ba kunei Allah, kalau tobo o tenipo suatu 
musibah tobo o madeak dio (keneko ne) 
kunei udi (Muhammad). Kadeak ba “kute 
ne kunei Allah mako gemne tun-tun o 
(tun munafik) gesea coa paham nadeak 
didikpun. 

 
79. Jano bae nikmat de udi dapet adeba kunei 

Allah dan jano bae bencano de temipo 
udi, mako kunei (kesaleak) dirai udi 
dewek. Keme mutus ko ijai Rasul magea 
segenep manusio dan cukupba Allah ijai 
seksai. 

 
80. Api de mentaati Rasul o, sesungguak ne si 

bi taat ngen Allah, api de tbelek (kunei 
taat o) mako keme coa mutus ko utuk 
jijai pemeliharo bagai tobo o. 

81. Tobo o (tun munafik) madeak ; 
kewajiban keme hanya ba) taat, tapi amen 
tobo o bi lalau kunei isia un , sebagian 
kunei tobo o mnea siasat kelmen (mok 
keputusan) luyen kunei de sudo tobo o 
madeak nano. Allah temulis siasat de 
natur tobo o kelmen „o. Mako belek ba 
udi kunei tobo o dan bertakwa ba magea 
Allah. Cukup ba Allah jijai pelindung. 

82. Mako janokah tobo o coa mekerkan al-
Qur‟an : kalau kiro ne al-Qur‟an o coa 
kunei Allah, tentu ba tobo o dapet 
pertentangan de dau lem ne. 

 
83. Apabilo m‟neko magea tobo o suatu 

berita tentang keamanan ataupun 
kesaben, tobo o semyar ne, dan kalau 
tobo o semreak ne magea Rasul ngen ulil 
amri nak antaro tobo o, tentu ba tun-tun 
de lok namen kebenea (bakea dapet) 

namen kunei tobo o (rasul ngen ulil amri) 
kalau coa ba kerno kurnia ngen rahmat 
Allah ngen udi, tentu ba udi temotoa 
setan, kecuali sebagian didik bae nak 
antaro udi. 

 
84. Mako berperang ba udi nak dalen Allah, 

coa ba udi nlei ban seluyen kunei 
kewajiban udi dewek, knobarba semangat 
tun berimen (utuk perang) supayo Allah 
temulok serangan tun-tun kafia o. Allah 
lebiak lai kekuatan ngen lebiak keras sikso 
(ne). 

85. Api de mlei syafaat de baik, pasti si bakea 
dapet bagian pahalo kunei ne, dan api de 
mlei syafaat de kidek pasti si bakea mikut 
bagian duso kunei ne. Allah Maha kuaso 
das kute-kute ne. 

 
86. Apabilo udi dihormati ngen suatu 

penghormatan mako nales ba 
penghormatan o ngen lebiak baik atau 
nales ba ngen serai (samo) sesungguak ne 
Allah mitung kute ne. 

 
87. Allah coa gen Tuhan (de berhok 

sen‟beak) seluyen Si. Sesungguak ne si 
bakea kmopoa udi nak bilai kiamat, de 
coa gen keraguan terjijai ne, api ba tun de 
lbiak bnea kecek ne kunei Allah. 

 
88. Mako gemne udi terpecuak jijai dwai 

golongan lem madep tun-tun munafik, 
padahal Allah bi m‟belek tobo o moi 
kafia, kerno usaho tobo o dewek. 
Janokah udi bermaksud mlei petunjuk 
magea tun-tun de bi sensat Allah api de bi 
sensat Allah, sekilai-kilai udi coa dapet 
dalen utuk mlei dalen petunjuk ngen si. 

89. Tobo lok, supayo udi jijai kafia awei pe 
tobo o bi jijai kafia, lajau udi jijai samo 
(ngen tobo o). Mako jibeak ba udi mnea 
nak antaro tobo o petulung-petulung udi 

sapei tobo o hijrah moi dalen Allah. Ami 
tobo o belek ta‟en ngen nunuak ba nak 
ipe bae udi temau si. Jibeak ba udi mok 
tun nak antaro tobo o jijai pelindung, 
jibeak kulo ijai ptulung. 

90. Kecuali tun-tun de kinoi ptulung kunei 
suatu kaum, de udi ngen kaum o bi ade 
janjai damoi, atau tun-tun de mneko 
magea udi nak atei tobo o mraso bnek 
utuk semrang udi udi ngen kaum ne, 
kalau Allah kemlok, tentu ba Si mlei 
kekuasaan magea tobo o ngen udi, pasti 
ba tobo o semrang udi. Tapi ami tobo o 
munyau udi ngen coa semrang udi dan 
madeak kedamoi ngen udi mako Allah 
coa mlei dalen megea udi utuk tema‟en 
ngen munuak tobo o. 

91. Sudoyo udi bakea dapet (golongan-
golongan) de luyen de bermaksud supayo 
tobo o aman kunei adi aman kulo kunei 
kaum ne. Tip tobo o najok moi fitnah 
(syirik) tobo o kulo milau lem ne, kerno 
ami tobo o coa munyau udi ngen coa lok 
madeak kedamoi ngen udi, serto coa 
tema‟en tengen tobo o kunei semrang 
udi, mako tena‟en ba ngen kunuak ba 
tobo o nak ipe bae udi temau, dan tobo o 
ba tun-tun de nlei keme magea udi alasan 
de nyato (utuk tema‟en ngen munuak). 

 
92. Coa layak bagai tun mukmin munuak tun 

mukmin de luyen, kecuali kerno 
tersaleak (coa sengajo), api munuak tun 
mukmin coa tersaleak (mako harus) si 
mbebas do hamba sahaya be berimen 
serto mbayar diat de senreak magea 
kwargo de (tekunuak) kecuali ami tobo o 
(kwargo de tekunuak) bersedekeak. Ami 
de terkunuak kunei kaum de musuak 
ngen udi, padahal si mukmin, mako 
(denunuak) membebaskan hamba sahaya 
de mukmin, ami de terkunuak o tun kafia 
de ade janjai damoi antaro tobo o ngen 

udi, mako si (pemunuak) m‟bayar 
tebusan de senreak magea kwargo ne. 
Serto membebaskan hamba sahaya de 
berimen. Api coa gen hamba sahaya mako 
si puaso 2 bulen turut-turut, sebagai 
tobat magea Allah. Allah Maha namen, 
maka bijaksano. 

 
93. Api de munuak tun berimen ngen 

sengajo, mako bales ne adeba nerako 
jahannam, si btea lem ne, Allah murka 
magea si, dan melaknat serto semdiyo 
azab de lai magea si. 

 
94. Hai tun-tun de berimen, ami udi lalau 

perang nak dalen Allah, mako teliti ba 
(nsoa keterangan) jibeak ba udi madeak 
ngen tun de mucep “salam” magea udi, 
udi iso tun de berimen (lajau udi munuak 
si) ngen maksud msoa harto idup nak 
denio, padahal Allah ade harto de lbiak 
dau. Awei o kulo keadaan udi bel o, sudo 
o Allah mlei nikmat ne ngen udi, mako 
teliti ba. Sesungguak ne Allah Maha teliti 
jano de udi kemrejo. 

 
95. Coa ba samo tun berimen de temot (coa 

milau perang) de coa gen uzur ngen tun 
de berjihad nak dalen Allah ngen harto 
jiwo ne, Allah melebiak derajat tun-tun 
de berjihad ngen harto jiwo ne, das tun-
tun de temot, magea masing-masing 
Allah bejanjai (pahalo) de baik dan Allah 
mlebiak tun-tun de berjihad kunei tun de 
temot ngen pahalo de lai. 

 

96. (Beberapo derajat) kunei Ne, serto 
ampunan ngen rahmat, Allah maha 
pengampun maha penyayang. 

 

 

                    

        

 

 

 

                 

                   

  

                    

                   

                   

             

                 

        

                 

                   

             

                 

               

 

                

   

 



112 4. AL-NISA’ (SELAWIE) JUZ V  

97. Sesugguak ne tun-tun de ncabut nyabai 
ne oleh malaikat, lem keadaan zalimi 
dirai dewek, ngen tobo o (malaikat) 
betanye :awei pe ko yo? Tobo jemawab : 
“keme tun-tun de tnindas nak bumai 
(mekeak), malaikat betanye, isokah 
bumai Allah o luas, sehinggo udi dapet 
hijrah, mako tun-tun o pnan ne nak 
nerako jahannam, dan jahannam o 
sekidek-kidek pnan belek. 

98. Kecuali tobo o de tertindas baik smanei 
atau slawei ngen anok-anok de coa 
bedayo ngen coa namen dalen utuk 
hijrah. 

 
99. Mako tobo o mudah-mudahan Allah mlei 

maaf, Allah maha pemaaf, maha 
pengampun. 

 
 
100. Api de hijrah nak dalen Allah, pasti tobo 

o bakea dapetkan bumai Allah pnan hijrah 
de luas ngen rezkai de dau, api de kelwea 
kunei umeak ne ngen maksud berhijrah 
kerno Allah ngen Rasul Ne, sudo o 
kematei temipo (ayok sapei pnan tujau) 
mako sungguak pahalone bi tentep Allah, 
dan Allah maha pengampun Maha 
penyayang. 

101. Ami udi lalau nak bumai Allah mako coa 
ba beduso udi mengqasar sholat, ami udi 
saben senrang tun kafia, sesungguak ne 
tun kafia o adeba musuak de nyato bagai 
udi. 

 
102. Ami ko (Muhammad) ade nak tengeak-

tengeak tobo o (sahabat un) lajau ko 
kemrejo sholat samo-samo, mako 
segolongan kunei tobo o je (sholat) 
besamo ngen ko, sema‟dang snatai ne. 
Sudo o ami tobo o (de sholat samo ngen 
ko) sujud (bi sempurno do rakaat) mako 

tobo o buliak kunei blakang un. (utuk 
madep musuak) mako neko ba golongan 
de luyen utuk sholat samo ngen ko, dan 
tobo o siap siaga ngen snatai ne, tun-tun 
kafia minoi udi lengah ngen snatai udi, 
terus tobo o semrebu udi debat,. Coa 
bok udi meltok snatai udi, ami udi dapet 
suatu kesaro kerno ujen atau kerno udi 
sakit, dan siap siaga ba udi, sesungguak ne 
Allah bi semdiyo azab de menghino bagai 
tun-tun kafia o. 

 

 
103. ami udi sudo semlesei sholat, ninget ba 

Allah waktau tegok, temot, dan guling. 
Sudo o ami bi mraso aman, mako sholat 
ba awei biaso ne, sesungguak ne sholat o 
kewajiban de bi tau waktau ne utuk tun-
tun berimen. 

 
 
104. Jibeakba udi min atei lemuak lem 

jemalang musuak udi, ami udi menderito 
sakit, mako sungguak pun tobo o meding 
sakit kulo awei pe udi menderita ne, 
sedang udi ma‟ep kunei Allah jano de coa 
tobo o kemlok. Allah Maha namen Maha 
bijaksano. 

105. Sesungguak ne keme bi temu‟un kiteb 
magea udi min kebenea, supayo udi 
madea antaro manusio ngen de bi Allah 
wahyukan magea ko, jibeak ba udi jijai 
penetang (tun de coa saleak) kerno mbela 
tun de khianat. 

106. Kinoi apun ba magea allah sesungguak ne 
Allah maha peng-ampun Maha 
penyayang. 

107. Jibeak ba udi berdebat (utuk m‟bela) tun-
tun de khianat dirai ne, sesungguak ne 
Allah coa lok tun-tun de khianat ngen 
gelimang duso. 

108. Tobo o sebunyin kunei manusio tapi tobo 
o coa sebunyin kunei Allah. Padahal Allah 
besamo tobo o sewaktau tobo o temtep 
keputusan rahasio de coa Allah ridhoi, 
Allah maha meliputi (ilmau ne) jano de 
kenrejo tobo o. 

 
109. Awe yo ba udi, udi kute-kute ne adeba 

tun-tun de bedebat utuk m‟bela tobo o 
lem denio yo, mako api de bakea m‟debat 
Allah utuk m‟bela tobo o nak bilai 
kiamat. Api de jijai pelindung tobo o 
(magea sikso Allah). 

 
110. Api de kemrejo kejahatan ngen m‟nayo 

dirai ne, sudo o si kinoi apun magea 
Allah. Pasti si dapet Allah Maha 
pengapun Maha penyayang  

111. Api de kemrejo duso, sesungguak ne si 
kemrejo utuk dirai ne dewek. Allah Maha 
namen Maha bijaksano. 
 

112. Api de kemrejo kesaleak atau duso, sudo 
o temuduak tun de coa saleak, mako si 
menea mngike ngen duso de nyato. 

 
113. Sekiro ne coa kerno kurnia Allah ngen 

rahmat-Ne magea udi, tentu ba 
segolongan kunei tobo o lok semsat ko, 
tapi tobo o coa semsat luyen dirai ne 
dewek, tobo o coa m‟bahayo dirai udi 
didik pun, kerno Allah bi temu‟un kiteb 
ngen hikmah magea udi, bi majea udi 
jano de ati udi namen, kurnia Allah 
kembiak lai ngen udi. 

 

114. Coa gen kebaikan nak bisik-bisik tobo o, 
kecuali bisik-bisik kunei tun de mluak 
manusio sedekeak, kemrejo de baik, atau 
made kedamoi antaro manusio. Api de 

 

             

                    

            

                    

                   

    

                 

        

 

                     

         

                   

                

                    

                 

               

                   

         

                    

               



JUZ V 4. AL-NISA’ (SELAWIE) 115 

awei o kerno msoa keridhoan Allah mako 
sudoyo keme mlei pahala de lai. 

 

 
115. Api de temtang Rasul sesudoh jelas 

kebenea ngen si, ngen temotoa dalen de 
iso si dalen mukmin, mako kunyau ba si 
leluaso ngen sesat de sudo si kuaso o. 
Keme mpek si lem jahannam, jahannam o 
sekidek-kidek pnan belek. 

 
116. Sesungguak ne Allah coa mapun duso de 

semamo (sekutu) sesuatu ngen Si, si 
mapun duso seluyen kunei syirik o, bagai 
api de kenlok ne. Api de sekutu ngen 
Allah, mako sesungguak ne si bisesat 
seuak-uak ne. 

117. De sembeak luyen Allah o, coa luyen 
adeba berhalo, tobo o coa luyen hanya 
sembeak setan de durhako. 

 

118. Nlaknat Allah dan setan o madeak: “uku 
bnea-bnea bakea mok hamba-hamba un 
bagian de sudo tau” (utuk ku) 

 
119. Uku bnea-bnea bakea mleset tobo o dan 

bakea kemliak angan-angan kosong tobo 
o ngen mluak tobo o (motong tiuk-tiuk 
ternok), terus tobo o bnea-bnea temtok 
ne, uku mluak mubeak ciptaan Allah tobo 
o bnea-bnea mubeak ne. Api mnea syetan 
jijai pelindung seluyen kunei Allah mako 
sungguak bakea meding kerugai de nyato. 

 
 
120. Syetan-syetan o mlei janjai-janjai ngen 

tobo o ngen kem-nek angan-angan 
kosong, padahal syetan coa bejanjai ngen 
tobo o sluyen kunei tipu dayo. 

121. Tobo o pnan ne jahannam dan coa gen 
pnan melilai kunei ne. 

 
122. Tun-tun berimen ngen kemrejo amea 

saleh, sudoyo bakea keme mpek moi lem 
sergo de mngalua sungai-sungai lem ne, 
tobo o btea lem slamo-lamo ne. Allah bi 
mnea janjai de bnea, api de bnea kecek ne 
kunei Allah.? 
 

123. Pahalo kunei Allah isoba temotoa ngan-
angan kosong udi, coa kulo temotoa 
angan-angan ahli kiteb, api de kemrejo 
jahat, pasti nlei bales ngen jahat o dan si 
coa dapet pelindung coa kulo petulung 
bagai ne seluyen kunei Allah. 

 
124. Api kemrejo amea-amea saleh baik 

smanei atau slawei lem berimen, tobo o 
masuk sergo tobo o kulo coa dinyayo 
didik pun. 

 

 

125. Api de lbiak baik agamo ne kunei tun de 
ikhlas semreak dirai ne magea Allah, 
sedang si kule kemrejo kebaikan, si 
temotoa agamo Ibrahim de lu-us, Allah 
temimo Ibrahim jijai kesayangan Ne. 

 
126. Allah ba tem‟uan jano de nak lenget ngen 

jano de nak bumai, pengetahuan Allah 
meliputi kute-kute ne. 

 

 

127. Tobo o minoi fatwa kunei un tentang 
slawei, kadeak ba : “ Allah mlei fatwa 
ngen udi masalah tobo o, jano de mbaco 
ngen udi lem al-Qur‟an. Tentang slawei 
yatim de udi coa mlei ngen tobo o jano 
de bi tentep utuk tobo o, tentang anok-
anok de masiak lemuak, Allah mluak udi 
supayo udi murus anok-anok yatim seca‟o 

adea, kebaikan jano bae de kenrejo udi, 
Allah maha namen. 

 

 
128. Ami slawei khawtir bakea nuzuz-nuzuz 

atau sikap coa acuh magea suami ne, 
mako coa bok bagai kedwai ne made 
kedamoi de sebenea-benea ne. Kedamoi 
o lebiak baik walaupun manusio tmotoa 
tabiat kisit ne. Ami udi begaul ngen istri 
udi seca‟o baik ngen jemago dirai udi 
kunei nuzuz ngen sikap acuh mako 
sesungguak ne Allah maha namen jano de 
udi kemrejo. 

 
129. Udi sekilai-kilai coa bakea dapet blakau 

adea nak antaro istri-istri udi,walaupun 
udi kembiak lok awei o, kerno o jibeak ba 
udi terlalu cenderung (magea de udi cito) 
akhirne udi munyau de luyen tekatung-
katung. Ami udi made perbaikan ngen 
jemago dirai (kunei curang) mako 
sesungguak ne Allah maha pengampun 
ngen penyayang. 

 

130. Ami kedwai ne ce‟ei, mako Allah mlei 
kecukupan magea masing-masing ngen 
limpahan kurnia Ne, Allah maha luas 
kurnia ne ngen Maha bijaksano. 

131. Allah tem‟uan jano de nak lenget ngen 
nak bumai, keme bi mritreak magea tun-
tun de nlei kiteb ayok udi dan ngen ko. 
Bertakwa ba magea Allah. Tapi ami udi 
kafia mako namen ba jano de nak lenget 
ngen nak bumai Maha kayo ngen Maha 
terpujai. 

 
 

132. Allah ba tem‟uan jano de nak lenget ngen 
jano de nak bumai, cukup ba Allah sbagai 
pemeliharo. 

133. Ami Allah kemlok, pasti si majua kute 

manusio, ngen tem ko umat de luyen 
(gitei udi) Allah maha kuaso mnea awei 
o. 

 
134. Api lok pahalo nak denio bae (mako 

bakea rugai) kerno Allah ade pahalo 
denio akhirat. Allah maha temiuk Maha 
kemliak. 

135. Hai tun-tun berimen jijai ba tun de bnea-
bnea temgok keadilan, jijai seksai kerno 
Allah, magea dirai udi atau Inok Bapok, 
kerabat udi, ami si kayo atau klasai. Mako 
Allah lbiak namen kemaslahatanne. Mako 
jibeak ba udi tmotoa hawa nafsu kerno 
lok menyipang kunei kebenea. Ami udi 
mbelek (kecek-kecek) atau coa lok ijai 
seksai mako sesungguak ne Allah adeba 
Maha namen kute de kenrejo udi. 

136. Hai tun-tun de berimen tep ba berimen 
magea Allah ngen Rasul ne ngen kiteb de 
tenu‟un Allah magea Rasul Ne, serto 
kiteb de ayok ne, api kafia magea Allah, 
malaikat-malaikat ne, kiteb-kiteb 
ne,rasul-rasul Ne, bilai kiamat, mako 
sesungguak ne tun o bi mleset seuak-uak 
ne. 

137. Sesungguakne tun-tun berimen sudo o 
kafia, sudo o berimen igai, sudo o kafia 
igai sudo o tambeak kafia ne., mako 
sekilai-kilai Allah coa bakea mlei 
ampunan ngen tobo o, coa kulo mlei 
petunjuk dalen de lu-us. 

 
138. Knabar ba magea tun-tun munafik bahwa 

tobo o bakea dapet sikso kembiak 
pelgiak. 

139. Tun-tun de mok tun kafia jijai kuat-kuat 
penulung ngen temingea tun-tun 
mukmin, janokah tobo o msoa kekuatan 
ngen tun kafia o? Mako sesungguak ne 
kekuatan o Allah tem-muan. 

 
140. Allah bi temu-un ngen udi nak lem al-

Qur‟an bahwa ami udi temu-uk ayat-ayat 
Allah nikar ngen nolok (tun kafia) mako 
jibeak ba udi temot ngen tobo o sapei 
tobo o msoa kecek de luyen, kerno 
sesungguak ne kalau udi mnea awei o 
pasti ba udi samo ngen tobo o. Sesunguak 
ne Allah bakea kmopoa kute tun-tun 
munafik ngen tun kafia nak lem 
jahannam. 

141. (Yaitu) tun-tun de mot peristiwa bakea 
terjijai ngen dirai udi (tun-tun mukmin) 
mako ami terjijai bagai udi kemenangan 
kunei Allah tobo o madeak isokah (keme 
milau perang) temotoa udi? Ami tun kafia 
dapet kemenangan tobo o madeak : 
isokah keme milau menangkan udi? Dan 
m‟bela udi kunei tun-tun mukmin, mako 
Allah bakea mlei keputusan nak antaro 
udi nak bilai kiamat dan Allah sekilai-kilai 
coa bakea mlei dalen magea tun-tun kafia 
utuk majua tun-tun berimen. 

142. Sesungguak ne tun-tun munafik o mike 
Allah dan Allah bakea males tobo o, ami 
tobo o tegok utuk sholat tobo o tegok 
ngen malas. Tobo o bermaksud riya nak 
muko manusio, coa ba tobo o madeak 
Allah kecuali didik sekilai. 

 
143. Tobo o lem keadaan ragau-ragau antaro 

(imen ngen kafia) coa masuk moi 
golongan yo tun berimen coa kulo magea 
tun-tun kafia. Api de sensat Allah mako 
udi sekilai-kilai coa bakea dapet dalen 
utuk mlei petunjuk ngen si. 

144. Hai tun-tun berimen, jibeak ba udi mok 

tun-tun kafia ijai pelindung ngen 
temingea tun mukmin lokkah udi made 
alasan de nyato bagai Allah (utuk semikso 
udi)? 

145. Sesungguak ne tun-tun munafik o pnan 
ne nak tiket paling kabeak nak nerako. 
Udi sekilai-kilai coa bakea dapet petulung 
bagai tobo o. 

 
146. Kecuali tun-tun de tobat ngen made 

perbaikan, pegong ngen agamo Allah, 
tulus ikhlas kemrejo agamo kerno Allah. 
Mako tobo o adeba samo-samo ngen tun 
berimen, sudo yo Allah bakea mlei tun-
tun berimen pahalo de lai. 

 
 
147. Gemne Allah bakea semikso udi, ami udi 

bersyukur ngen berimen? Allah Maha 
mensykuri Maha Namen. 

                    

                 

        

             

       

 

                 

               

                 

 

                 

        

 

 

 

 

 

 

 

 

 

 

 

 

 

 

 

 

 

 

 

 

 

 


